
2º ESO-pendentes 
 
1ª e 2ª avaliación.-Actividade 2 (14/05/2020) 
 
1ª avaliación 
 

1-O IMPERIO BIZANTINO (3 puntos) 
 -Le os dous textos seguintes e contesta as cuestións: 
Texto 1 
 “Para os viaxeiros, Constantinopla tiña o aspecto dunha cidade industrial; 
sorprendíanlles os edificios, as cerámicas, os mobles, pero sobre todo os produtos de luxo 
e, entre eles, o máis destacado, a seda. As teas de liño chegadas de Macedonia, do Mar 
Negro e doutros sitios eran traballadas na capital dunha forma particular. Os produtos 
de algodón eran igualmente traballados en Constantinopla. 
 Despois da sedería, a industria máis famosa era a dos metais: pratos de ouro e 
de prata; tamén destacaban os marfís esculpidos, as pedras semipreciosas e as xoias. 
 Os produtos de Constantinopla eran vendidos polo Estado, polos grandes 
propietarios e polos gremios.” 
 

Texto 2 
 “Constantinopla é unha gran cidade e está dividida en dúas partes por un gran 
río. Nunha delas habita o rei, os nobres e o resto da poboación bizantina. As súas rúas e 
mercados son amplos e están enlousados. Todos os mercados teñen portas, que se 
pechan polas noites. 
 Na outra parte, chamada Gálata, habitan cristiáns de diversos lugares: 
xenoveses, venecianos, xente de Francia. Están baixo a autoridade do rei de 
Constantinopla e páganlle tributos. Son todos comerciantes e o seu porto é dos máis 
grandes que existen. Cheguei a ver ata cen naves grandes nel, e infinidade de barcos 
pequenos.” 
 
Cuestións: 
 a) Que aspectos do mundo bizantino se destacan nos dous textos?             
(2 puntos) 
 b) Como era a situación da Europa occidental nestes momentos en 
comparación con Bizancio (referíndonos a estes aspectos da cuestión a)?            
(1 punto)  
 
2-O ISLAM (2 puntos) 
 Fai un esquema que recolla as características fundamentais da economía 
do mundo islámico (debes tratar os diferentes sectores económicos). 
 
3-O MUNDO FEUDAL (5 puntos) 
 a) A que grupos vinculaban ou unían as “relacións de servidume”?  Explica 
brevemente en que consistían estas relacións (ata 3 puntos) 
 
 b) Explica cales foron as principais consecuencias da creación do Camiño 
de Santiago (ata 2 puntos) 
 



2ª avaliación 
 
1-ARTE MEDIEVAL (ROMÁNICO E GÓTICO) -3 puntos- 
Explica os elementos novidosos da arquitectura gótica (e compáraos coa 
arquitectura románica) 
 
2-A PLENA IDADE MEDIA (4 puntos) 
Comentario de texto: 
 “Guillelme colocou ao seu fillo Xoán co zapateiro Boecio para que lle 
ensinase o oficio do calzado durante cinco anos, a cambio do pago anual ao 
citado Boecio de 10 diñeiros e dous capóns. Boecio prometeu instruir ben e 
fielmente ao mencionado Xoán, ensinándolle a realizar traballos de coiro, a 
cortar correas e tacóns, a coser e a facer todas as cousas pertencentes a este 
oficio. Guillelme prometeu que seu fillo traballaría ben e continuamente no citado 
oficio, que todo o beneficio que obtivese llo entregaría a Boecio, que non se 
fugaría nin roubaría; ao contrario, que todo o gardaría e conservaría 
correctamente (…)” 
 
Cuestións: 
 a) Que se recolle no texto? -ata 1 punto- 
 b) Este tipo de relacións eran características de certos organismos 
medievais. Como se chamaban estes organismos? Explica o que saibas deles    
-ata 2 puntos- 
 c) Como chamamos aos grupos sociais que se dedicaban a estas 
actividades? Explica o que saibas deles -ata 1 punto- 
 
3-A BAIXA IDADE MEDIA (3 puntos) 
Explica en que consistiu a crise agrícola da Baixa Idade Media: causas e 
consecuencias (nestas últimas inclúe tamén como afectou á artesanía e ao 
comercio) 
 
 
 
IMPORTANTE: 
Debes enviarme estes exercicios ao correo indicado 
(miguel.historia.couto@gmail.com) antes do mércores 27  de maio 
de 2020. 
No correo que envíes identifícate claramente (nome e apelidos e 
curso). 
 


